
NOCENSESANTA     
 

 
 
ALBINO,  DA L’ANN PASA’,  AL GHE PU’ 
UN DI’ D’ESTA’,  DA BASURA, RIEN LE VA PLU’ 
AL LAURAVA ALLA SAFFA, ATTREZZISTA 
CUL MALAGUTI IN GIR A FA FESTA …. HOLLIWOOD 
 
ALBINO,  DA L’ANN PASA’,  AL GHE PU’ 
SIGNA’ PAR AL SO’ LAURA’, GA LA FEVA PU’ 
RUSS ME UN PULON DA CAMPARI 
MA URGUGLIUS DA VES UN BRAU UPERARI 
 
GENT DA NUM GENT DAL NOCENSESSANTA 
VIGNI’ GRANT A BUTON E PUGN BOIA E AQUA SANTA 
UNA CARESA   SGARBELA LA FACIA 
LAURA E FADIGA FRA LA SNIA E LA SAFFA 
 
OMAN TUTT D’UN TOCC CUME LU 
CIAR ME L’AQUA DA RUNGIA GA NE PU’ 
IN CUA AL CA BIANCA ALLA MATINA AI SETT UR 
A  BE AL MANDURLA’ PASA AL FRECC E I DULUR 
 
 
GENT DA NUM GENT DAL NOCENSESSANTA 
URGUGLIUS DAL POC CA GHE’ 
SENZA L’ARROGANZA 
CAI IN SUI MANN NEGAR DA GRASSA 
LAURA’ E FADIGA FRA LA SNIA E LA SAFFA 
GENT DA NUM GENT DAL NOCENSESSANTA 
GENT DA NUM , SCHISCA, SENZA LA BALDANZA 
MANGIA’ POC, MAGAR ME I STECC 
CRUSTA DA PAN, DA FURMAC E CRUST IN SU I GINOC 

 


